
RREGULLORE (MINT) Nr. xxx/ 2026

___________________________
Rregullore (MINT)  Nr. 00/ 2026 për caktimin e formës, përmbajtjes, pajisjes dhe përdorimit të stemës dhe vulës së Inspektoratit Qendror të Mbikëqyrjes së Tregut, është aprovuar me Vendimin Nr. ___, Datë. 00.00.2026

Ministrja e Ministrisë së Industrisë, Ndërmarrësisë dhe Tregtisë,

Në mbështetje të nenit 5 të Ligjit Nr. 08/L-279 për Inspektoratin Qendror të Mbikëqyrjes së Tregut, nenin 11, paragrafi 1, nën paragrafi 1.5 tё Ligjit Nr.08/L-117 për Qeverinë e Republikës së Kosovës (Gazeta Zyrtare, Nr. 34, 18 Nëntor 2022) Shtojcës 12 të Rregullores (QRK) Nr. 14/2023 Për Fushat e Përgjegjësisë Administrative të Zyrës së  Kryeministrit dhe Ministrive, si dhe nenit 9 paragrafi 2 të Rregullores së Punës së Qeverisë Nr. 17/2024,

Miraton:


RREGULLORE (MINT) Nr. xxx/ 2026
PËR CAKTIMIN E FORMËS, PËRMBAJTJES, PAJISJES DHE PËRDORIMIT TË STEMËS DHE VULËS SË INSPEKTORATIT QENDROR TË MBIKËQYRJES SË TREGUT


KAPITULLI I 

DISPOZITAT E PËRGJITHSHME

Neni 1 
Qëllimi

Kjo Rregullore ka për qëllim përcaktimin e formës, përmbajtjes, pajisjes dhe mënyrës së përdorimit të stemës dhe vulës nga personeli i Inspektoratit Qendror të Mbikëqyrjes së Tregut.

Neni 2
Fushëveprimi

Kjo Rregullore zbatohet nga personeli i Inspektoratit Qendror të Mbikëqyrjes së Tregut.

Neni 3
Përkufizimet

1. Termat e përdorura në këtë Rregullore kanë këtë kuptim: 

1.1. Stema - nënkupton përcaktimin grafik të shenjës identifikuese të institucionit që e dallon atë nga një institucion tjetër; 

1.2. Vula - nënkupton mjetin me ngjyrë që mundëson vërtetimin e autenticitetit të një dokumenti, përkatësisht shkrese zyrtare; 

2. Të gjitha termet e përdorura në këtë Rregullore e kanë kuptimin e njëjtë si në ligjin përkatës për inspektime dhe ligjin përkatës të Inspektoratit Qendror të Mbikëqyrjes së Tregut.

3. Shprehjet, termat dhe shkurtesat e përdorura në njërën gjini, nënkuptojnë edhe gjininë tjetër, dhe njëjësi nënkupton shumësin.



KAPITULLI II 

STEMA E INSPEKTORATIT QENDROR TË MBIKËQYRJES SË TREGUT

Neni 4
Forma e stemës së Inspektoratit Qendror të Mbikëqyrjes së Tregut

1. Forma e stemës së Inspektoratit Qendror të Mbikëqyrjes së Tregut përcaktohet si në shtojcën 1 të kësaj Rregullore.

2. Forma e stemës së Inspektoratit Qendror të Mbikëqyrjes së Tregut është me proporcione të njëjta sikurse forma e stemës së Zyrës së Inspektorit të Përgjithshëm. 

Neni 5
Përmbajtja e stemës së Inspektoratit Qendror të Mbikëqyrjes së Tregut

Stema e Inspektoratit Qendror të Mbikëqyrjes së Tregut si shenjë grafike përmban elemente figurative të cilat pasqyrojnë rëndësinë, imazhin dhe funksionin e Inspektoratit Qendror të Mbikëqyrjes së Tregut. 


Neni 6
Pajisja me stemë e Inspektoratit Qendror të Mbikëqyrjes së Tregut

Inspektorati Qendror i Mbikëqyrjes së Tregut pajiset me stemën e saj drejtpërdrejtë përmes kësaj Rregullore sikurse përcaktohet në shtojcën 1 të këtij akti. 


Neni 7
Mënyra e përdorimit të stemës nga Inspektorati Qendror i Mbikëqyrjes së Tregut

1.Inspektorati Qendror i Mbikëqyrjes së Tregut përdorë stemën përkatëse në të gjitha dokumentet zyrtare, uniformën, veturat, komunikimet përmes shkresave zyrtare si dhe në raste të tjera nëse përdorimi i stemës nuk është në kundërshtim me këtë rregullore dhe legjislacionin përkatës.

2. Stema e Inspektoratit Qendror të Mbikëqyrjes së Tregut përdoret ekskluzivisht nga Inspektorati Qendror i Mbikëqyrjes së Tregut. 

[bookmark: _Hlk221442676]3. Stema e Inspektoratit Qendror të Mbikëqyrjes së Tregut sipas paragrafit 1 të këtij neni vendoset në anën e djathtë krahas stemës së Republikës së Kosovës, e cila vendoset në anën e majtë, përjashtimisht uniformës e cila është e rregulluar me akt nënligjor përkatës.

4. Inspektorati Qendror i Mbikëqyrjes së Tregut mund t’a përdorë stemën sipas paragrafit 1 të këtij neni, në madhësi tjetër nga ajo e përcaktuar me shtojcën 1 të kësaj Rregullore, duke mos i cenuar proporcionet midis elementeve të ndryshme të stemës. 

5. Stema e përcaktuar me shtojcën 1 të kësaj rregullore mund të përdoret edhe në versionin bardh e zi.


KAPITULLI III 

VULA E INSPEKTORATIT QENDROR TË MBIKËQYRJES SË TREGUT

Neni 8
Forma e vulës së Inspektoratit Qendror të Mbikëqyrjes së Tregut

1.Vula e Inspektoratit Qendror të Mbikëqyrjes së Tregut ka formë rrethore. 

Neni 9
Përmbajtja e vulës së Inspektoratit Qendror të Mbikëqyrjes së Tregut

1. Vula rrethore e Inspektoratit Qendror të Mbikëqyrjes së Tregut, përbëhet nga disa rrathë koncentrik me të dhënat vijuese: 

1.1. në rrethin e parë të jashtëm vendoset mbishkrimi ‘‘Republika e Kosovës’’; 

1.2. në rrethin e dytë vendoset mbishkrimi ‘‘Inspektorati Qendror i Mbikëqyrjes së Tregut’’; 

1.3. në mes të vulës rrethore vendoset shenja e stemës së Republikës së Kosovës; dhe 

1.4. selia e Inspektoratit Qendror të Mbikëqyrjes së Tregut mund të shkruhet në vazhdim të mbishkrimit ‘‘Inspektorati Qendror i Mbikëqyrjes së Tregut’’ ose në fund të shenjës së stemës së Republikës së Kosovës. 

2. Teksti i vulës së institucionit shkruhet me shkronja të mëdha të shtypit në madhësi dhe formë të njëjtë në pajtim me legjislacionin për përdorimin e gjuhëve zyrtare të Republikës së Kosovës.

Neni 10
Pajisja me vulë e Inspektoratit Qendror të Mbikëqyrjes së Tregut

1. Inspektorati Qendror i Mbikëqyrjes së Tregut pajiset me vulë pas parashtrimit të kërkesës në ministrinë përgjegjëse për administratë publike. 

2. Kërkesa në ministrinë përgjegjëse për administratë publike për pajisje me vulë parashtrohet në pajtim me Ligjin përkatës për Vula në Institucionet e Republikës së Kosovës. 

Neni 11 
Mënyra e përdorimit të vulës nga Inspektorati Qendror i Mbikëqyrjes së Tregut

1. Kryeinspektori i Inspektoratit Qendror të Mbikëqyrjes së Tregut pas pranimit të vulës nga ministria përgjegjëse për administratë publike, nxjerr vendim për datën e fillimit të përdorimit të vulës. 

2. Kryeinspektori i Inspektoratit Qendror të Mbikëqyrjes së Tregut autorizon me shkrim zyrtarin përgjegjës për përdorimin e vulës. Nëse zyrtari përgjegjës i autorizuar mungon përkohësisht, atëherë Kryeinspektori i Inspektoratit Qendror të Mbikëqyrjes së Tregut autorizon zyrtarin tjetër përkohësisht përgjegjës për vulë. 

3.Në pajtim me paragrafin 2 të këtij neni, zyrtari përgjegjës për vulë mban përgjegjësi për përdorimin e saj dhe e ruan vulën nga shfrytëzimi i paautorizuar.

4. Zyrtari përgjegjës për përdorimin e vulës pranë Inspektoratit Qendror të Mbikëqyrjes së Tregut, mban evidencë të plotë dhe të saktë si dhe një kopje të dokumentit të vulosur. 

5. Vula e Inspektoratit Qendror të Mbikëqyrjes së Tregut përdoret vetëm brenda selisë së institucionit. 

6. Përjashtimisht paragrafit 5 të këtij neni, vula mund të përdoret edhe jashtë selisë së institucionit me autorizim të veçantë nga Kryeinspektori i Inspektoratit Qendror të Mbikëqyrjes së Tregut.

7. Vula ruhet në kasafortë gjatë kohës që nuk përdoret apo jashtë orarit të punës. 

8. Në rast se vula humb apo nuk mund të përdoret tutje, atëherë lajmërohet menjëherë  Kryeinspektori i Inspektoratit Qendror të Mbikëqyrjes së Tregut dhe ministria përgjegjëse për administratë publike. Afati për lajmërim nuk mund të jetë më i gjatë se njëzet e katër (24) orë. 

9. Në pajtim me paragrafin 8 të këtij neni, Kryeinspektori i Inspektoratit Qendror të Mbikëqyrjes së Tregut pas konstatimit të humbjes së vulës apo të pamundësisë për përdorim të mëtutjeshëm, me vendim të menjëhershëm e shpall të pavlefshme vulën në fjalë. 

10. Në rast të keqpërdorimit të vulës, zbatohen sanksionet kundërvajtëse të parapara me Ligjin përkatës për Vula në Institucionet e Republikës së Kosovës.

Neni 13
 Përgjegjësia për zbatim 

Mbikëqyrjen për zbatimin e kësaj rregullore e bënë Inspektorati Qendror i Mbikëqyrjes së Tregut.

Neni 14
Shfuqizimi

Me hyrjen në fuqi të kësaj Rregulloreje, shfuqizohet Udhëzim Administrativ (MTI) - Nr. 16/2013 për formën dhe përmbajtjen e vulës së Inspektoratit të Tregut.

Neni 15
Shtojcat

 Pjesë përbërëse e kësaj rregulloreje është Shtojca nr.1.

Neni 16
Hyrja në Fuqi

Kjo Rregullore hyn në fuqi shtatë (7) ditë pas publikimit në Gazetën Zyrtare të Republikës së Kosovës.
                                                                         
                                                                                     
___________________
Ministër/re
                                  
                                                                                                Prishtinë, xx.xx.2026









































Shtojca 1. 

